
شیعری هاوچه رخی فارسی

شەمس لەنگرودی
لهفارسییهوه:مهریوانههڵهبجهیی

1
شیعر

هەندێجار فرینی چۆلەكەیەكی 
شادومانە

كە خولەكێكی تر
باڵندەیەكی تر

دەیخوات.

2
تەمەن
نامەیەكی كە بۆ یەكتری دەنووسین 
بە نووكی باڵه كان
لەسەر دەریا.

3
شیعر
زمانی باڵندەكانە
لە بەردەم دەرگا سوله یماندا
كاتێ  كە پەیامبەرێك جگە لە تۆ
لە ماڵەوە نییە.

4
خەون
دەنگی گوڵێكە
لە ماڵێكدا
كە گۆڵی تیا نییە.

5
ئەمڕۆ
له  هەموو شوێنێک پشوویە
بەڵام مێشكم زۆر مەشغوڵە
خەریكم بیر لە تۆ دەكەمەوە.

6
شیعر
پردێكە لە گەڵا
بەسەر ڕووبارێكەوە 
كە ئاوەكەی نابینین.

7
لە هەر وێستگەیەكدا دابەزییت

لە پەنای تۆدام
ئەم شەمەندەفەرە

وەك هەمیشە لەناو دەستمدا دەڕوات

8
لە ئامێزی یەكدا

لەم بازنە بێ كۆتاییەدا
من درێژەی تۆم

یا تۆ درێژەی منی؟

9
وەك میوەیەكی كەوتوو

دڵم تەنگە
میوەیەك كە درەختەكەی بڕاوەتەوەو

بردوویانە.

10
دەتوێیتەوە ئەی بەفر

كاتێك بزانیت
چیت بە سه رمدا هێناوە.

11
ئێستا كە پڵنگێكی بەفرین

قوتی داوم
چارە نییە

دەبێت دانیشم  و
سەیری توانەوەی بكەم.

دهق

12
نامەوێ  بیر لەو درەختە بكەمەوە
كە كتێبخانەیان لێ دروستكردووەو
كورسییەكیشی منم.

13
هەموو رۆژەكان یەك ڕۆژن
پارچە پارچە 
لەناو شەوێكی بێ  كۆتادا

14
شەڕ شتێكی خراپ نییە
تێكدەشكێم  و
تۆ داگیر دەكەیت.

15
سەیری گوڵە هەنارەكان بكە
لە بەفری زستاندا
دوور لە تۆ 
تەنیا شۆرەبی نییە 
كە شێتە

16
شیعر 
وەك قسەكردنە 
لە خەودا
سەرەتا كەسانی ترو
پاشان تۆ
خەبەر دەكاتەوە

17
بەو جۆرەش كە بیرمان دەكردەوە

رۆژەكانمان بێ  مانا نەبوون
ئەمڕۆ كە لەنێوان ئێمەوەدا نیم 

دەزانم.

18
دەبێت 

بەردەوام گوێت بۆ 
زەنگ هەڵخستبێت

ماڵ بە ماڵ 
عیشق لە دەرگه  دەدات و 

دووردەكەوێتەوە.

19
بارانی بەیانی

بەسەر دەفتەری شیعرمدا دەبارێت
تەم بەسەر وشەكانمدا 

شەپۆل دەدات
دەزانم بەلەمەكەم

بەدرێژایی رۆژ 
بە سەرگەردانی دەمێنێتەوە.

سەرچاوە:
لب خوانی قزل الای من، چاپ اول، 1388، موسسەی انتشارات اهنگ دیگر.

